
petencia exclusiva en materia de bases e coordinacion
da planificacion xeral da actividade econémica.

Disposiciéon derradeira segunda. Entrada en vigor.
Esta orde entrard en vigor o dia seguinte 6 da sua
publicacién no «Boletin Oficial del Estado».

Madrid, 5 de xuno de 2003.
ARIAS CANETE

MINISTERIO DA PRESIDENCIA

12099 REAL DECRETO 681/2003, do 12 de xufio,
sobre a proteccion da saude e a seguranza
dos traballadores expostos 6s riscos derivados
de atmosferas explosivas no lugar de traballo.
(«BOE» 145, do 18-6-2003.)

A Lei 31/1995, do 8 de novembro, de prevenciéon
de riscos laborais, determina o corpo basico de garantias
e responsabilidades preciso para establecer un axeitado
nivel de proteccién da saude dos traballadores fronte
6s riscos derivados das condiciéns de traballo, no marco
dunha politica coherente, coordinada e eficaz. Segundo
o seu artigo 6, serdn as normas regulamentarias as que
irdn fixando e concretando os aspectos mais técnicos
das medidas preventivas.

Asi, son as normas de desenvolvemento regulamen-
tario as que deben fixa-las medidas minimas que deben
adoptarse para a axeitada proteccion dos traballadores.
Entre elas atopanse as destinadas a garanti-la proteccion
dos traballadores contra os riscos derivados de atmos-
feras explosivas no lugar de traballo.

Asi mesmo, a seguranza e a salude dos traballadores
foron obxecto de diversos convenios da Organizacién
Internacional do Traballo ratificados por Espafia e que,
por tanto, forman parte do noso ordenamento xuridico.
Destaca, polo seu caracter xeral, o Convenio nimero
155, do 22 de xuiio de 1981, sobre seguranza e saude
dos traballadores e ambiente de traballo, ratificado por
Espana o 26 de xullo de 1985. No mesmo sentido, no
ambito da Unién Europea fixadronse, mediante as corres-
pondentes directivas, criterios de caracter xeral sobre
as accidéns en materia de seguranza e saude no traballo,
asi como criterios especificos referidos a medidas de
proteccién contra accidentes e situacions de risco.

Concretamente, a Directiva 1999/92/CE do Parla-
mento Europeo e do Consello, do 16 de decembro de
1999, relativa as disposiciéns minimas para a mellora
da proteccién da saude e a seguranza dos traballadores
expostos 0s riscos derivados de atmosferas explosivas,
establece as disposicions especificas minimas neste
ambito. Mediante este real decreto procédese a trans-
posicion 6 dereito espanol do contido desta directiva.

A norma contén a definicion de atmosfera explosiva,
que se define como a mestura co aire, en condicidns
atmosféricas, de substancias inflamables en forma de
gases, vapores, néboas ou pos, na que, tras unha igni-
cion, a combustidon se propaga a totalidade da mestura
non queimada. Estan previstas na norma, ademais, unha
serie de obrigas do empresario con obxecto de previ-las
explosions e de protexe-los traballadores contra estas.
O empresario debera tomar diferentes medidas de carac-
ter técnico ou organizativo, sempre de acordo cos prin-

cipios basicos que deben inspira-la acciéon preventiva,
que se combinardn ou completaran, cando sexa nece-
sario, con medidas contra a propagacion das explosions.
De cardcter especifico son a obriga de avalia-los riscos
de explosiéon e a de coordinar, cando nun mesmo lugar
de traballo se encontren traballadores de varias empre-
sas, ademais da obriga de elaborar un documento de
proteccion contra explosiéns e de clasificar en zonas
as areas nas que poidan formarse atmosferas explosivas.

Na elaboracion deste real decreto foron consultadas
as organizacidéns empresariais e sindicais mais represen-
tativas e foi oida a Comisidn nacional de seguranza e
saude no traballo.

Na sua virtude, de conformidade co artigo 6 da Lei
31/1995, do 8 de novembro, de prevenciéon de riscos
laborais, por proposta dos ministros de Traballo e Asun-
tos Sociais e de Ciencia e Tecnoloxia, de acordo co Con-
sello de Estado e logo de deliberaciéon do Consello de
Ministros na sua reunion do dia 6 de xufio de 2003,

DISPONO:

CAPITULO |

Disposiciéns xerais

Artigo 1. Obxecto e ambito de aplicacion.

1. Este real decreto ten por obxecto, no marco da
Lei 31/1995, do 8 de novembro, de prevencion de riscos
laborais, establece-las disposicidns minimas para a pro-
teccion da saude e seguranza dos traballadores que pui-
desen verse expostos a riscos derivados de atmosferas
explosivas no lugar de traballo, segundo se definen no
artigo 2.

2. As disposicions deste real decreto aplicaranse
sen prexuizo das disposicidns mais rigorosas ou espe-
cificas establecidas na normativa especifica que sexa
de aplicacion.

3. As disposicidons deste real decreto non seran de
aplicacion:

a) As areas utilizadas directamente para o tratamen-
to médico de pacientes e durante o dito tratamento.

b) A utilizacion regulamentaria dos aparellos de gas
conforme a stia normativa especifica.

c) A fabricacion, manipulacién, utilizacion, almace-
namento e transporte de explosivos ou substancias qui-
micamente inestables.

d) Asindustrias extractivas por sondaxes e as indus-
trias extractivas a ceo aberto ou subterraneas, tal como
se definen na stia normativa especifica.

e) A utilizaciéon de medios de transporte terrestres,
maritimos e aéreos, 6s que se aplican as disposiciéns
correspondentes de convenios internacionais, asi como
a normativa mediante a que se da efecto 6s ditos con-
venios. Non se excluirdn os medios de transporte dese-
nados para o seu uso nunha atmosfera potencialmente
explosiva.

4. As disposicions do Real decreto 39/1997, do
17 de xaneiro, polo que se aproba o Regulamento dos
servicios de prevencion, aplicaranse plenamente 6
conxunto do ambito previsto no punto 1, sen prexuizo
das disposicidons mais rigorosas ou especificas previstas
neste real decreto.

Artigo 2. Definicion.

Para os efectos deste real decreto, entenderase por
atmosfera explosiva a mestura co aire, en condicions

atmosféricas, de substancias inflamables en forma de
gases, vapores, néboas ou pos, na que, tras unha igni-
cion, a combustidon se propaga a totalidade da mestura
non queimada.

CAPITULO Il

Obrigas do empresario

Artigo 3. Prevencion de explosions e proteccion contra
estas.

Con obxecto de previ-las explosions, de conformidade
co artigo 15.1 da Lei de prevencién de riscos laborais,
e de proporcionar unha proteccién contra elas, o empre-
sario debera tomar medidas de caracter técnico ou orga-
nizativo en funciéon do tipo de actividade, seguindo unha
orde de prioridades e conforme os principios basicos
seguintes: impedi-la formacién de atmosferas explosivas
ou, cando a natureza da actividade non o permita, evita-la
ignicién de atmosferas explosivas e atenua-los efectos
prexudiciais dunha explosién de forma que se garanta
a saude e a seguranza dos traballadores.

Estas medidas combinaranse ou completaranse, can-
do sexa necesario, con medidas contra a propagacion
das explosidons. Revisaranse periodicamente e, en cal-
quera caso, sempre que se produzan cambios signifi-
cativos.

Artigo 4. Avaliacidn dos riscos de explosion.

1. En cumprimento das obrigas establecidas nos
artigos 16 e 23 da Lei de prevencion de riscos laborais
e na seccién 1.2 do capitulo Il do Regulamento dos ser-
vicios de prevencién, o empresario avaliard os riscos
especificos derivados das atmosferas explosivas, tendo
en conta, polo menos:

a) A probabilidade de formaciéon e a duraciéon de
atmosferas explosivas.

b) A probabilidade da presencia e activacion de
focos de ignicidn, incluidas as descargas electrostaticas.

c) As instalacions, as substancias empregadas, os
procesos industriais e as suas posibles interaccions.

d) As proporciéons dos efectos previsibles.

Os riscos de explosidn avaliaranse globalmente.

2. Na avaliacion dos riscos de explosion teranse en
conta os lugares que estean ou poidan estar en contacto,
mediante aperturas, con lugares nos que se poidan crear
atmosferas explosivas.

Artigo 5. Obrigas xerais.

Con obxecto de preserva-la seguranza e a saude dos
traballadores, e en aplicacién do establecido nos artigos
3 e 4, o empresario tomara as medidas necesarias para
que:

a) Nos lugares nos que poidan formarse atmosferas
explosivas en cantidades tales que poidan pér en perigo
a saude e a seguranza dos traballadores ou doutras per-
soas, o ambiente de traballo sexa tal que o traballo se
poida efectuar de maneira segura.

b) Nos ambientes de traballo nos que poidan for-
marse atmosferas explosivas en cantidades tales que
poidan por en perigo a saude e a seguranza dos tra-
balladores, se asegure, mediante o uso dos medios téc-
nicos apropiados, unha supervisién adecuada dos ditos
ambientes, conforme a avaliacién de riscos, mentres os
traballadores estean presentes naqueles.

Artigo 6. Obriga de coordinacion.

Cando nun mesmo lugar de traballo se encontren
traballadores de varias empresas, cada empresario debe-
r4 adopta-las medidas que sexan necesarias para a pro-
teccion da saude e a seguranza dos seus traballadores,
incluidas as medidas de cooperacién e coordinaciéon a
que fai referencia o artigo 24 da Lei de prevencién de
riscos laborais. Sen prexuizo diso e no marco do disposto
no citado artigo, o empresario titular do centro de traballo
coordinara a aplicaciéon de tédalas medidas relativas a
seguranza e a saude dos traballadores e precisara, no
documento de proteccién contra explosiéns a que se
refire o artigo 8, o obxecto, as medidas e as modalidades
de aplicacion da dita coordinacion.

Artigo 7. Areas nas que poden formarse atmosferas
explosivas.

1. O empresario deberé clasificar en zonas, confor-
me o anexo |, as areas nas que poden formarse atmos-
feras explosivas.

2. O empresario deberd garantir, nas areas a que
se refire o punto 1, a aplicacidon das disposicions minimas
establecidas no anexo |l.

3. Sen prexuizo do establecido no Real decreto
485/1997, do 14 de abril, sobre disposicidns minimas
en materia de sinalizacién de seguranza e saude no tra-
ballo, os accesos &s éareas nas que poidan formarse
atmosferas explosivas en cantidades tales que suponan
un perigo para a saude e a seguranza dos traballadores
deberan sinalizarse, cando sexa necesario, conforme o
disposto no anexo lll.

Artigo 8. Documento de proteccion contra explosions.

En cumprimento das obrigas establecidas no artigo 4,
o0 empresario encargarase de que se elabore e manteia
actualizado un documento, denominado en diante docu-
mento de proteccion contra explosiéons. O dito documen-
to de proteccion contra explosions debera reflectir, en
concreto:

a) Que se determinaron e avaliaron os riscos de
explosion.

b) Que se tomaradn as medidas adecuadas para
logra-los obxectivos deste real decreto.

c) As areas que foron clasificadas en zonas de con-
formidade co anexo I.

d) As areas en que se aplicaran os requisitos mini-
mos establecidos no anexo Il.

e) Que o lugar e os equipamentos de traballo, inclui-
dos os sistemas de alerta, estan desefiados e se utilizan
e mantefien tendo debidamente en conta a seguranza.

f) Que se adoptaron as medidas necesarias, de con-
formidade co Real decreto 1215/1997, para que os
equipamentos de traballo se utilicen en condiciéns segu-
ras.

O documento de proteccidon contra explosions ela-
borarase antes de que comece o traballo e revisarase
sempre que se efectien modificacions, ampliaciéns ou
transformaciéons importantes no lugar de traballo, nos
equipamentos de traballo ou na organizacién do traballo.

O documento de proteccidén contra explosiéns for-
mara parte da documentacidon a que se refire o artigo
23 da Lei de prevencion de riscos laborais, e podera
constituir un documento especifico ou integrarse total
ou parcialmente coa documentacién xeral sobre a ava-
liacion dos riscos e as medidas de proteccién e pre-
vencion.

Disposiciéon adicional Unica. Aplicacion és equipamen-
tos de traballo destinados a ser utilizados en lugares
nos que poidan formarse atmosferas explosivas e que
xa se estean utilizando.

1. Os equipamentos de traballo destinados a ser
utilizados en lugares nos que poidan formarse atmos-
feras explosivas, que xa se estean utilizando ou se puxe-
sen a disposicidon para o seu uso por primeira vez nunha
empresa antes do 30 de xufio de 2003, deberadn cumprir
a partir da dita data o punto A do anexo Il, sen prexuizo
do establecido no artigo 1.2 deste real decreto.

2. O punto B do anexo Il non serad de aplicaciéon
6s equipamentos de traballo a que se refire o punto 1
desta disposicion adicional.

Disposicion transitoria unica. Prazo de aplicacién da
nova normativa o6s lugares de traballo.

1. Os lugares de traballo que contefian areas nas
que poidan formarse atmosferas explosivas e que xa
se utilizasen antes do 30 de xuno de 2003 deberan
cumpri-las disposiciéns minimas contidas neste real
decreto como mais tarde tres anos despois da dita data.

2. 0O prazo de tres anos a que se refire o punto
anterior non sera de aplicacion as modificaciéns, amplia-
cions e remodelaciéns dos lugares de traballo que con-
tefan areas nas que poidan formarse atmosferas explo-
sivas, efectuadas despois do 30 de xufio de 2003, que
deberan cumpri-las disposicions deste real decreto desde
a data da sua entrada en vigor.

Disposicién derradeira primeira. Elaboracion e actua-

lizacion da guia técnica.

O Instituto Nacional de Seguranza e Hixiene no Tra-
ballo, de acordo co disposto no artigo 5.3 do Real decreto
39/1997, do 17 de xaneiro, polo que se aproba o Regu-
lamento dos servicios de prevencion, elaborard e man-
terd actualizada unha guia técnica de caracter non vin-
culante, para a avaliacidon e prevenciéon dos riscos deri-
vados de atmosferas explosivas.

En particular, a dita guia debera proporcionar infor-
macién orientadora que poida facilitarlle 6 empresario
a elaboracién do documento de proteccion contra explo-
sidns 6 que fai referencia o artigo 8 deste real decreto.

Disposicién derradeira segunda. Facultade de desen-

volvemento.

Autorizase o ministro de Traballo e Asuntos Sociais
e o ministro de Ciencia e Tecnoloxia, logo de informe
da Comision nacional de seguranza e saude no traballo,
a dictar cantas disposicidns sexan necesarias para a apli-
cacion e desenvolvemento deste real decreto, asi como
para as adaptacidons de caracter estrictamente técnico
dos seus anexos, en funcién do progreso técnico e da
evoluciéon das normativas ou especificacions internacio-
nais ou dos cofecementos en materia de proteccion
fronte 6s riscos derivados das atmosferas explosivas no
lugar de traballo.

Disposicién derradeira terceira. Entrada en vigor.

Este real decreto entrara en vigor o 30 de xufo de
2003.
Dado en Madrid o 12 de xufio de 2003.
JUAN CARLOS R.

O vicepresidente primeiro do Goberno
e ministro da Presidencia,

MARIANO RAJOY BREY

ANEXO |

Clasificacion das areas nas que se poden formar
atmosferas explosivas

Observacién preliminar

Esta clasificacion en zonas aplicarase as areas nas
que deban tomarse as medidas establecidas nos artigos
3,4,7e8.

~ 1. Areas nas que se poden formar atmosferas explo-
sivas.

Considéranse éareas de risco, para os efectos deste
real decreto, aguelas nas que se poidan formar atmos-
feras explosivas en cantidades tales que resulte nece-
saria a adopcion de precaucions especiais para protexe-la
seguranza e a saude dos traballadores afectados.

Considéranse areas que non presentan riscos, para
os efectos deste real decreto, aquelas nas que non cabe
espera-la formacidn de atmosferas explosivas en can-
tidades tales que resulte necesaria a adopcion de pre-
caucidéns especiais.

As substancias inflamables ou combustibles consi-
deraranse substancias capaces de formar atmosferas
explosivas, a non ser que a analise das suas propiedades
demostre que, mesturadas co aire, non son capaces por
si soas de propagaren unha explosion.

As capas, depdsitos e acumulacions de po inflamable
deben considerarse como calquera outra fonte capaz
de formar atmosferas explosivas.

2. Clasificaciéon das areas de risco.

As areas de risco clasificaranse en zonas tendo en
conta a frecuencia con que se produzan atmosferas
explosivas e a sua duracién. Desta clasificacién depen-
derd o alcance das medidas que deban adoptarse de
acordo co punto A do anexo Il. Para efectos desta cla-
sificacion, entenderase por condiciéns normais de explo-
tacion a utilizacién das instalaciéns de acordo coas suas
especificacidons técnicas de funcionamento.

Zona O

Area de traballo na que unha atmosfera explosiva
consistente nunha mestura con aire de substancias infla-
mables en forma de gas, vapor ou néboa esta presente
de modo permanente, ou por un periodo de tempo pro-
longado, ou con frecuencia.

Zona 1

Area de traballo na que é probable, en condiciéns
normais de explotacion, a formacion ocasional dunha
atmosfera explosiva consistente nunha mestura con aire
de substancias inflamables en forma de gas, vapor ou
néboa.

Zona 2

Area de traballo na que non é probable, en condiciéns
normais de explotacion, a formacién dunha atmosfera
explosiva consistente nunha mestura con aire de subs-
tancias inflamables en forma de gas, vapor ou néboa
ou na que, en caso de formarse, a dita atmosfera explo-
siva sO permanece durante breves periodos de tempo.

Zona 20

Area de traballo na que unha atmosfera explosiva
en forma de nube de po combustible no aire esta pre-
sente de forma permanente, ou por un periodo de tempo
prolongado, ou con frecuencia.

Zona 21

~ Area de traballo na que é probable a formacion oca-
sional, en condicions normais de explotacion, dunha
atmosfera explosiva en forma de nube de po combustible
no aire.

Zona 22

Area de traballo na que non é probable, en condicidons
normais de explotacion, a formacion dunha atmosfera
explosiva en forma de nube de po combustible no aire
ou na que, en caso de formarse, a dita atmosfera explo-
siva s6 permanece durante un breve periodo de tempo.

ANEXO Il

A. Disposicions minimas destinadas a mellora-la
seguranza e a proteccion da saude dos traballa-
dores potencialmente expostos a atmosferas
explosivas

Observacioén preliminar
As disposicions deste anexo aplicaranse:

a) As areas clasificadas como zonas de risco de con-
formidade co anexo I, sempre que sexan necesarias
segundo as caracteristicas do lugar de traballo, do posto
de traballo, do equipamento ou das substancias empre-
gadas ou do perigo causado pola actividade relacionada
cos riscgs derivados de atmosferas explosivas.

b) Os equipamentos situados en areas que non pre-
senten riscos e gque sexan necesarios ou contribtian 6
funcionamento en condicidns seguras dos equipamentos
situados en areas de risco.

1. Medidas organizativas.
1.1 Formacion e informacion dos traballadores.

O empresario deberalles proporcionar 6s que traba-
llan en areas onde se poden formar atmosferas explo-
sivas unha formacion e unha informaciéon adecuadas e
suficientes sobre proteccion en caso de explosions, no
marco do establecido nos artigos 18 e 19 da Lei de
prevencioén de riscos laborais.

1.2 Instrucciéns por escrito € permisos de traballo.

Cando asi o esixa o documento de protecciéon contra
explosidns:

a) O traballo nas areas de risco levarase a cabo con-
forme unhas instrucciéns por escrito que proporcionara
0 empresario.

b) Deberase aplicar un sistema de permisos de tra-
ballo que autorice a execucidon de traballos definidos
como perigosos, incluidos aqueles que o sexan polas
caracteristicas do lugar de traballo, ou que poidan oca-
sionar riscos indirectos 6 interaccionaren con outras
operacions.

Os permisos de traballo deberan ser expedidos, antes
do comezo dos traballos, por unha persoa expresamente
autorizada para iso.

2. Medidas de proteccion contra as explosions.

2.1 Todo escape ou liberacion, intencionada ou non,
de gases, vapores ou néboas inflamables ou de pos com-
bustibles que poida dar lugar a riscos de explosion debe-
ra ser desviado ou evacuado a un lugar seguro ou, se

non for viable, ser contido ou controlado con seguranza
por outros medios.

2.2 Cando a atmosfera explosiva contena varios
tipos de gases, vapores, néboas ou pos combustibles
ou inflamables, as medidas de proteccién axustaranse
6 maior risco potencial.

2.3 De conformidade co disposto no Real decreto
614/2001, do 8 de xufio, sobre disposiciéns minimas
para a protecciéon da salde e seguranza dos traballadores
fronte 6 risco eléctrico, cando se trate de evita-los riscos
de ignicién conforme o artigo 3, tamén se deberan ter
en conta as descargas electrostaticas producidas polos
traballadores ou o contorno de traballo como portadores
ou xeradores de carga. Deberase prove-los traballadores
de calzado antiestatico e roupa de traballo adecuada
feita de materiais que non dean lugar a descargas elec-
trostaticas que poidan causa-la ignicion de atmosferas
explosivas.

2.4 A instalacion, os aparellos, os sistemas de pro-
teccion e os seus correspondentes dispositivos de
conexion so6 se poran en funcionamento se o documento
de proteccion contra explosions indica que poden usarse
con seguranza nunha atmosfera explosiva. O anterior
aplicarase asi mesmo 6 equipamento de traballo e 6s
seus correspondentes dispositivos de conexidon que non
se consideren aparellos ou sistemas de proteccidon na
acepcion do Real decreto 400/1996, do 1 de marzo,
polo que se dictan as disposicidons de aplicacion da Direc-
tiva do Parlamento Europeo e do Consello 94/9/CE, rela-
tiva 6s aparellos e sistemas de proteccion para uso en
atmosferas potencialmente explosivas, se a sua incor-
poraciéon pode dar lugar por si mesma a un risco de
ignicion. Deberanse toma-las medidas necesarias para
evita-la confusion entre dispositivos de conexién.

2.5 Adoptaranse tddalas medidas necesarias para
asegurarse de que os lugares de traballo, os equipa-
mentos de traballo e os correspondentes dispositivos
de conexidon que se encontren & disposicién dos tra-
balladores foron desenados, construidos, ensamblados
e instalados e se mantenen e utilizan de tal forma que
se reduzan 6 maximo os riscos de explosién e, en caso
de que se produza algunha, se controle ou se reduza
6 maximo a sua propagacion no dito lugar ou equipa-
mento de traballo. Nestes lugares de traballo deberanse
toma-las medidas oportunas para reducir 6 maximo os
riscos que poidan corre-los traballadores polos efectos
fisicos dunha explosion.

2.6 En caso necesario, os traballadores deberan ser
alertados mediante a emisién de sinais dpticos ou acus-
ticos de alarma e desaloxados en condicions de segu-
ranza antes de que se alcancen as condiciéns de explo-
sion.

2.7 Cando asi o esixa o documento de proteccion
contra explosiéns, disporanse e manteranse en funcio-
namento saidas de emerxencia que, en caso de perigo,
lles permitan 6s traballadores abandonar con rapidez
e seguranza os lugares ameazados.

2.8 Antes de utilizar por primeira vez os lugares
de traballo onde existan dreas nas que se poidan formar
atmosferas explosivas, deberase verifica-la siia seguran-
za xeral contra explosidons. Deberanse manter tddalas
condicidons necesarias para garanti-la proteccién contra
explosions.

A realizacion das verificaciéons encomendaraselles a
técnicos de prevencion con formacion de nivel superior,
traballadores con experiencia certificada de dous ou mais
anos no campo de prevencion de explosiéns ou traba-
lladores cunha formacién especifica no dito campo
impartida por unha entidade publica ou privada con capa-

cidade para desenvolver actividades formativas en pre-
vencioén de explosidns.

2.9 Cando a avaliaciéon mostre que iso é necesario:

a) Debera poderse, en caso de que un corte de
enerxia poida comportar novos perigos, mante-lo equi-
pamento e os sistemas de proteccion en situacion de
funcionamento seguro independentemente do resto da
instalacion se efectivamente se producise un corte de
enerxia.

b) Debera poder efectuarse a desconexién manual
dos aparellos e sistemas de proteccién incluidos en pro-
cesos automaticos que se aparten das condiciéns de
funcionamento previstas, sempre que iso non compro-
meta a seguranza. Tales intervencidons confiaranselles
exclusivamente ds traballadores cunha formacién espe-
cifica que os capacite para actuar correctamente nesas
circunstancias.

c) A enerxia almacenada debera disiparse, 6 accio-
na-los dispositivos de desconexién de emerxencia, da
maneira mais rapida e segura posible ou illarse de manei-
ra que deixe de constituir un perigo.

B. Criterios para a elecciéon dos aparellos e sistema
de proteccion

Sempre que no documento de protecciéon contra
explosiéns baseado nunha avaliacién dos riscos non se
dispona outra cousa, en tédalas dreas en que se poidan
formar atmosferas explosivas deberdn utilizarse apare-
llos e sistemas de proteccién de conformidade coas cate-
gorias fixadas no Real decreto 400/1996, do 1 de marzo,
polo que se dictan as disposiciéns de aplicacion da Direc-
tiva do Parlamento Europeo e do Consello 94/9/CE, rela-
tiva ds aparellos e sistemas de proteccidon para uso en
atmosferas potencialmente explosivas.

Concretamente, nas zonas indicadas deberanse uti-
liza-las seguintes categorias de aparellos, sempre que
resulten adecuados para gases, vapores ou néboas infla-
mables, ou pos combustibles, segundo corresponda:

Na zona O ou na zona 20, os aparellos da categoria 1.

Na zona 1 ou na zona 21, os aparellos das cate-
gorias 1 ou 2.

Na zona 2 ou na zona 22, os aparellos das cate-
gorias 1, 2 ou 3.

ANEXO Il

Sinalizacion de zonas de risco de atmosferas explo-
sivas conforme o punto 3 do artigo 7

Zona con riscos de atmosferas explosivas

Caracteristicas intrinsecas:

1.2 Forma triangular.

2.2 Letras negras sobre fondo amarelo, bordos
negros (o amarelo debera cubrir como minimo o 50%
da superficie do sinal).

12198 ORDE APA/1610/2003, do 17 de xuiio, pola
que se regula a retirada dos productos fito-
sanitarios que contenan substancias activas
excluidas da lista comunitaria. («<BOE» 146,
do 19-6-2003.)

As substancias activas comercializadas con anterio-
ridade 6 26 de xullo de 1993 deben ser revisadas no
marco do programa que establece, no seu artigo 8.2,
a Directiva 91/414/CEE, do Consello, do 15 de xullo,
relativa & comercializacion de productos fitosanitarios,
para verifica-lo cumprimento dos requisitos establecidos
na dita norma.

Cando unha substancia activa non supera o proceso
de revisidon, ou non se somete a el, queda excluida da
lista de substancias activas das que estd autorizada a
incorporacion nos productos fitosanitarios, que constitie
o anexo | da Directiva 91/414/CEE e, en consecuencia,
non se inclie na «lista comunitaria de substancias acti-
vas» contida no anexo | do Real decreto 2163/1994,
do 4 de novembro, polo que se implanta o sistema har-
monizado comunitario de autorizacion de productos fito-
sanitarios, que incorporou 6 ordenamento xuridico inter-
no a directiva citada.

En tal caso, a Comisién Europea adopta as medidas
pertinentes para a retirada do mercado de tales subs-
tancias activas, individualmente ou en grupos, utilizando
como instrumento xuridico a decisién ou o regulamento.
As disposiciéns mais recentes nesta materia son a Deci-
sién 2003/219/CE, do 25 de marzo de 2003, e o Regu-
lamento (CE) 2076/2002, do 20 de novembro, respec-
tivamente.

O cumprimento das normas comunitarias citadas
esixe a realizacion, por parte da autoridade competente
en cada Estado membro, dunha serie de actuacions que
tefien por obxecto a revogacion das autorizaciéns dos
productos fitosanitarios que contenen as substancias
activas retiradas e a fixacion, se é o caso, dos prazos
para a comercializacién, utilizacion e eliminacién de exis-
tencias, todo iso de conformidade co establecido polas
respectivas disposicidns comunitarias e, no noso pais,
co establecido no artigo 19 do Real decreto 2163/1994.

Sen prexuizo de que a aplicacion de regulamentos
e decisiéns comunitarias non require a previa transpo-
sicion deles 6s ordenamentos nacionais, a correcta rea-
lizacion das actuacidons descritas no paragrafo anterior
determina a necesidade de establecer, con caracter xeral,
certas normas reguladoras da retirada dos productos
fitosanitarios afectados, que son as que se contefien
na presente orde.

A Lei 43/2002, do 20 de novembro, de sanidade
vexetal, confirelles as autoridades competentes en cada
caso, atribucions relativas a8 adopcion de medidas cau-
telares e preceptos relativos & responsabilidade por
infraccions, directamente aplicables para efectos de ase-
gura-la retirada sen riscos dos productos afectados.

Todo iso é aplicable igualmente & extincién de auto-
rizaciéns provisionais por decision final de non inclusion
das correspondentes substancias activas na lista comu-
nitaria, 4 extinciéon de autorizaciéons nos casos en que
se resolva non renova-la inclusiéon na dita lista e demais
casos de retirada de autorizaciéns por imperativo da nor-
mativa comunitaria.

Na elaboracion do proxecto desta orde foron con-
su(ljtadas as comunidades auténomas e os sectores afec-
tados.



